
Harga barang terkawal, tiada
kekurangan bekalan - Anwar

Oleh ARIF AIMAN ASROL
aiman.asrol@mediamulia.com.my

SUBANG JAYA: Harga barang
mentah dan barang keperluan
utama berada di bawah harga
pasaran sekali gus membantu
meringankan beban rakyat ter-
utama umat Islam melakukan
persiapan untuk menyambut
Hari Raya Aidilfitri tanpa rasa
bimbang.

Perdana Menteri, Datuk Seri
Anwar Ibrahim berkata, perka-
ra tersebut diperoleh berdasar-
kan tinjauan dibuatnya yang
mendapati bekalan barangan
keperluan musim perayaan
seperti telur ayam, barang
mentah dan banyak lagi yang
mencukupi pada tahun ini.

Saya ingat ini dalam
sejarah bekalan
barapgan keperluan
musim perayaan
seperti telur ayam
dan ayam tidak
mengalami kenaikan
dan bekalannya
mencukupi.”

“Saya juga berasa bangga

dengan kerjasama semua pihak
termasuk agensi kerajaan dan

swasta seperti Mydin yang beru-
saha keras untuk memastikan
harga barang tidak mengalami
kenaikan menjelang Hari Raya
Aidilfitri tidak lama lagi.

“Ini adalah kali pertama ber-
laku sejak saya mempengerusi-
kan Jawatankuasa Kabinet
Kawalan Harga Barang Kep-
erluan pada tahun 1990-an,”
katanya kepada pemberita se-
lepas meninjau harga barang
keperluan di Mydin USJ.

Dalam pada itu, Anwar mer-
akamkan ucapan terima kasih
kepada Kementerian Perdagan-
gan Dalam Negeri dan Kos Sara
Hidup, Kementerian Pertanian
dan Keterjaminan Makanan,
serta pihak swasta seperti
Mydin.

Jelasnya, pihak-pihak terse-
but sudah berusaha keras un-
tuk memastikan tiada kenaikan
harga menjelang perayaan Ai-
dilfitri ini.

“Saya ingat ini dalam sejarah
bekalan barangan keperluan
musim perayaan seperti telur
ayam dan ayam tidak mengala-
mi kenaikan dan bekalannya
mencukupi. -

“Perkembangan ini belum
pernah saya lihat sejak tahun
ini aktif dalam pemerintahan
dan pembangkang dari tahun
1980-an ke-90-an.

“Jadi, kita harus bersyukur
dan mengucapkan terima kasih
kepada syarikat, pihak berkua-
sa, dan kementerian yang terli-
bat,” katanya.

ANWAR bersama Ameer Ali Mydin (dua dari kiri)melawat
Pasar Raya Mydin pada Majlis Perasmian Kempen Turun

Harga di Mydin Subang Jaya.

Bangga usaha pihak
turun harga barang

Subang: Datuk Seri Anwar
Ibrahim mengakui ber-
bangga dengan pencapa-
ian pelbagai pihak dalam
usaha menurunkan harga
barangan sempena sam-
butan Aidilfitri.

Perdana Menteri berka-
ta, perkembangan itu ada-
lah kali pertama dalam se-
jarah sejak beliau aktif
menganggotai pentadbi-
rannegara, antara 1980-an
hingga 1990-an.

Beliau yang juga Menteri
Kewangan berkata, penca-
paian itu didorong kerja-
sama pelbagai syarikat
swasta, termasuk rangka-
ian pemborong dan pe-
runcit halal, Mydin Mo-
hamed Holdings Bhd
(Mydin).

Ahli Parlimen Tambun
itu juga mengakui tiada
kes kekurangan bekalan
barangan yang berlaku
menjelang sambutan Ai-
dilfitri, tahun ini.

“Ada satu kesan yang sa-
ya hendak sebut di sini
yang penting. Saya dalam
kerajaan sudah jadi men-
teri sejak 1980-an.

“Pada 1990-an  saya
mempengerusikan jawa-
tankuasa Kabinet (bagi)
kawalan harga menjelang
hari kebesaran seperti hari
raya, raya Cina dan seba-
gainya.

“Tahun ini, terima kasih
kepada KPDN (Kemente-
rian Perdagangan Dalam

Negeri dan Kos Sara Hi-
dup), Kementerian Perta-
nian dan Keterjaminan
Makanan serta syarikat se-
perti Mydin.

“Ini pertama kali dalam
sejarah yang saya ingat se-
belum atau menjelang hari
kebesaran, harga (bara-
ngan) terkawal, tiada ke-
kurangan barang dan dia
dapat memastikan harga
turun, terutama seperti
telur dan pelbagai bara-
ngan lain lagi,” katanya.

Beliau berkata demikian
ketika ditemui selepas me-
rasmikan Kempen Turun
Harga dan Peletakan Logo
Malaysia Madani di Pasar
Raya Mydin di sini, sema-
lam.

Turut hadir, Menteri Be-
sar Selangor, Datuk Seri
Amirudin Shari, Menteri
KPDN, Datuk Armizan Mo-
hd Ali dan Pengarah Uru-
san Mydin, Datuk Ameer
Ali Mydin.

Perdana Menteri turut
memuji inisiatif dilaksa-
nakan syarikat swasta, ter-
masuk Mydin membantu
menurunkan harga, sama
ada barangan dalam se-
narai kawalan mahupun
sebaliknya.

Beliau juga bersyukur
dan berterima kasih kepada
syarikat swasta, penguat
kuasa dan kementerian
berkenaan yang menjaya-
kan usaha mengawal harga
barangan di pasaran.

arga barang terkawal,
bekalan mencukupi

PM puas hati
dengan harga
barangan keperluan
menjelang Aidilfitri

Oleh MOHD FAIZUL HAIKA
MAT KHAZI
SUBANG JAYA

erdana Menteri, Datuk Seri

Anwar Ibrahim berpuas hati

dengan harga barang

keperluan yang dijual di
pasaran tempatan menjelang
musim perayaan Aidilfitri.

Malah, Perdana WMenteri
berkata, beliau juga gembira kerana
harga barangan keperluan musim
perayaan adalah lebih murah
daripada harga sebenar di pasaran
tempatan.

Katanya, berdasarkan tinjauan
dibuat didapati bekalan barangan
keperluan musim perayaan seperti
telur ayam, barang merah dan
banyak lagi juga mencukupi pada
tahun ini.

“Saya juga berasa bangga de-
ngan kerjasama semua pihak ter-
masuk agensi kerajaan dan swasta
seperti Mydin yang berusaha keras
untuk memastikan harga barang
tidak mengalami kenaikan men-
jelang Hari Raya Aidilfitri tidak lama
lagi.

“Ini adalah kali pertama berlaku
sejak saya mempengerusikan
Jawatankuasa Kabinet Kawalan
Harga Barang Keperluan pada ta-
hun 1990-an,” katanya ketika di-

Anwar (tengah) ketika meninjau harga barang keperluan
di Mydin US], Subang Jaya pada Khamis.

temui pemberita selepas meninjau
harga barang keperiuan di Mydin
USJ, Subang Jaya pada Khamis.

Hadir sama, Pengarah Urusan
Mydin Mohamed Holdings Bhd,
Datuk Dr Ameer Ali Mydin dan
Menteri Besar Selangor, Datuk Seri
Amirudin Shari.

Sempena kehadiran Perdana
Menteri, Mydin turut menjual 500
ayam dengan harga RM1
sekilogram kepada pelanggan

terpilih.

Dalam pada itu, Perdana
Menteri turut mengucapkan terima
kasih kepada Kementerian
Perdagangan Dalam Negeri dan
Kos Sara Hidup, Kementerian
Pertanian dan Keterjaminan

Makanan, serta pihak swasta
seperti Mydin yang telah berusaha
keras untuk memastikan tiada
kenaikan harga menjelang perayaan
Aidilfitri ini.

“Saya ingat ini dalam sejarah
bekalan barangan keperluan musim
perayaan seperti telur ayam dan
ayam tidak mengalami kenaikan
dan bekalannya mencukupi.

“Perkembangan ini belum per-
nah saya lihat sejak tahun ini aktif
dalam pemerintahan dan pem-
bangkang dari tahun 1980-an ke-
90-an.

“Jadi, kita harus bersyukur dan
mengucapkan terima kasih kepada
syarikat, pihak berkuasa, dan ke-
menterian yang terlibat,” katanya.

KPDN pantau peniaga santan,
elak jual mahal

KOTA BHARU - Kementerian Perdagangan Dalam
Negeri dan Kos Sara Hidup (KPDN) akan memantau
ketat peniaga santan bagi memastikan harga maksimum
RM17.50 sekilogram sepanjang Skim Harga Maksimum
Musim Perayaan (SHMMP) sempena Aidilfitri tahun ini,
dipatuhi.

Pengarah KPDN Kelantan, Azman Ismail berkata,
tindakan tegas akan diambil terhadap mana-mana
peniaga menjual santan melebihi harga kawalan bagi
melindungi hak pengguna.

“Harga runcit maksimum santan pada RM17.50
sekilogram dan peniaga wajib mematuhi peraturan ini
bagi memastikan pengguna tidak terbeban dengan
kenaikan harga tidak munasabah.

“Pegawai penguat kuasa serta pemantau harga
akan turun ke pasar awam, pasar tani dan pusat beli-
belah untuk memastikan pematuhan peniaga
sepanjang tempoh skim kawalan ini,” kata Azman pada
sidang akhbar sempena Walkabout Skim Harga
Maksimum Musim Perayaan Aidilfitri 2025 di sini pada
Khamis.

Menurut Azman, kerajaan memahami cabaran
dihadapi peniaga berikutan pengurangan bekalan
kelapa di pasaran, namun tidak boleh dijadikan alasan
melanggar harga kawalan ditetapkan.

Azman berkata, pihaknya sudah berhubung dengan
Lembaga Pemasaran Pertanian Persekutuan (FAMA)
dan mendapati masalah bekalan kelapa di Kelantan
berpunca daripada serangan kumbang merah yang
menjejaskan pengeluaran tempatan.

“Bagi menampung permintaan, peniaga terpaksa
mendapatkan bekalan dari luar negeri, tetapi itu bukan
alasan menaikkan harga sesuka hati.

“Harga ditetapkan adalah berdasarkan kajian
menyeluruh dan mesti dipatuhi,” katanya.

Dalam pada itu, pelaksanaan SHMMP sempena
Aidilfitri tahun ini bermula 24 Mac lalu hingga 7 April
turut melibatkan 24 barangan kawalan termasuk santan.

Lain-lain seperti kelapa biji borong ditetapkan
maksimum pada RM3.50 sekilogram dan kelapa parut
runcit maksimum RM13.20 sekilogram.

“Kami tidak akan berkompromi dengan peniaga
yang sengaja mengambil kesempatan menaikkan harga
melebihi kadar ditetapkan.

“Tindakan kompaun dan pendakwaan boleh
dikenakan sekiranya mereka didapati melanggar
peraturan ini,” katanya.

Beliau turut menasihatkan pengguna supaya
melaporkan sebarang ketidakpatuhan harga menerusi
pelbagai saluran aduan disediakan KPDN.

Skim harga
musim raya
atasi masalah

bekalan

Subang: Pelaksanaan Skim
Harga Maksimum Musim Pe-
rayaan (SHMMP) dapat me-
mastikan harga barangan
menjelang musim perayaan
Aidilfitri terkawal, selain
tiada berlaku masalah keku-
rangan bekalan bahan maka-
nan, kata Perdana Menteri,
Datuk Seri Anwar Ibrahim.

Katanya, tindakan Kemen-
terian Perdagangan Dalam
Negeri dan Kos Sara Hidup
(KPDN) dan Kementerian Per-
tanian dan Keterjaminan Ma-
kaman (KPKM), juga berjaya
memastikan harga barangan
makanan tertentu menjadi le-
bih murah.

“Tidak ada masalah keku-
rangan barang dan ia
(SHMMP) juga dapat memas-
tikan harga itu turun, teru-
tama macam telur (masih ada
di pasaran) dan banyak ba-
rang lain lagi,” kata Perdana
Menteri selepas merasmikan
program Singgah MADANI
bagi meninjau harga sempena
Hari Raya Aidilfitri di Pasar
Raya Mydin USJ Subang, se-
malamn.

Turut hadir, Menteri Men-
teri Perdagangan Dalam Ne-
geri dan Kos Sara Hidup, Da-
tuk Armizan Mohd Ali; Men-
teri Besar Selangor, Datuk Seri
Amirudin Shari serta Penga-
rah Urusan Mydin, Mohamed
Holdings Berhad (Mydin) Da-
tuk Dr Ameer Ali Mydin.

“Pada 1990-an saya mempe-
ngerusikan jawatankuasa Ka-
binet (bagi) kawalan harga
menjelang hari kebesaran se-
perti hari raya.

“Tahun ini, terima kasih ke-
pada KPDN (Kementerian Per-
dagangan Dalam Negeri dan
Kos Sara Hidup), Kementerian
Pertanian dan Keterjaminan
Makanan serta syarikat seper-
ti Mydin,” katanya.

